Шымкент қаласы бойынша Тексеру  комиссиясымен жургізілген «Шымкент қаласы бюджетін 2022 жылға  жоспарлау барысында бюджет заңнамасының сақталуына және 2021-2025 жылдарға арналған даму бағдарламасының іске асырылуына аудит жүргізу» іс-шарасы бойынша  жүргізілген аудит  нәтижесі бойынша қала бюджеттін жоспарлау , іске асыру барысында жіберілген  кемшіліктер мен  сәйкессіздіктерді алдағы уақытта болдырмау мақсатында Шымкент қаласының экономика және бюджеттік жоспарлау басқармасының және қаржы басқармасының жауапты қызметкерлерімен өткізілген дөңгелек үстел  
ХАТТАМАСЫ

Шымкент  қ.                                №_____                 16 маусым 2022 жыл

Тексеру комиссиясының  мүшесі  М.Т.Балқыбеков  төрағалық етті.
Хатшы – М.Ағабеков
Қатысқандар:Тексеру комиссиясының мүшелері А.Е.Балықбаев, Ж.Ж.Сәдібеков,аудит бөлімінің басшысы Ә.Үтебаев,сапаны бақылау бөлімінің басшысы Ғ.Елшібаев және тексеру комиссиясының мемлекттік аудиторлары.
  Дөңгелек үстелге   шақырылғандар: Шымкент қаласының экономика және бюджеттік жоспарлау басқармасының басшысы Е.Б.Есқараев,басқарма басшысының орынбасарлары: Қ.Жүсіпов, Ж.Олжатай, коммуналдық шаруашылық және көлік саласы, ауыл шаруашылығы және кәсіпкерлік бөлімінің басшысы Н.Жылқыбаев, түсімдерді жоспарлау және жиынтық талдау бөлімінің бас маманы М.Тажиева, Шымкент қаласының қаржы басқармасының басшысы Р.Б.Бактыбаев, басқарма басшысының орынбасары Ә.Қ.Мейірова
Күн тәртібі:
      1.2022 жылғы қала бюджеттін жоспарлау , іске асыру барысында жіберілген кемшіліктер мен  сәйкессіздіктерді алдағы уақытта болдырмау. Баяндамашы: Тексеру комиссиясының мүшесі М.Т.Балқыбеков.
Тыңдалды: Тексеру комиссиясының мүшесі М.Т.Балқыбеков өз баяндамасында бюджеттің кіріс бөлігінің болжамын қалыптастыру барысында өткен жылдың түсімдерінің өсу қарқыны, сондай-ақ нақты салықтық база есепке алына бермейтіндігін, бюджеттің кіріс бөлігін қалыптастыру барысында төмендетілген көрсеткіштер бекітлетіндігін атап өтті.Сонымен қатар,салықтық емес түсімдер бойынша жоспарлау болжамдары мен есептердің сапасын жақсартуды қажет етеді.  Салықтық емес түсімдердегі бірқатар кіріс көздерінің жоспарына жыл ішінде нақты түсімдерге байланысты өзгерістер ендіріліп отырылады. Оның ішінде, коммуналдық мемлекеттік кәсіпорындардың таза кірісінің бір бөлігінің түсімдері, коммуналдық меншіктегі акциялардың мемлекеттік пакетіне берілетін дивидендтер бойынша жоспарлау жұмыстары, түсімдердің жергілікті бюджетке түсуін бақылауды жүзеге асыратын  уәкілетті органдар тарапынан төмен деңгейде атқарылып отыр. 
Бағдарлама әкімшілерімен, инвестициялық жобаларды іске асыру барысында бірқатар кемшіліктер орын алған. 2022 жылға арналған қалалық бюджетті бекіту кезінде тиісті деңгейде зерделенбеген (талданбаған) жобаларды бюджеттік инвестициялық жобалар тізбесіне енгізіп, өз дәрежесінде сараланбаған жобаларға қаралған қаржылар жыл барысында қайтадан қысқартылған.Инвестициялық жобаларды іске асыру барысында құрылыстың нормативтік мерзімдері сақталмайды және ол қаланың әлеуметтік-экономикалық жағдайларына, кейбір жағдайларда жобалар құнының қымбаттауына әкеп соғатынын атап өтті. . 
Сөз сөйледі: Шымкент қаласының қаржы басқармасының орынбасары Ә.Қ.Мейірова, Шымкент қаласының экономика және бюджеттік жоспарлау басқармасының басшысы Е.Б.Есқараев,басқарма басшысының орынбасары: Ж.Олжатай, түсімдерді жоспарлау және жиынтық талдау бөлімінің бас маманы М.Тажиева және басқалар талқыланып отырған мәселеге байланысты өз ой-пікірлерін айтып өтті.
Баяндамашы және сөз сөйлегендер күн тәртібіндегі мәселе бойынша жиі жіберілетін кемшіліктерге мен бұзушылықтарға тоқталып, алдағы уақытта оларды болдырмау мақсатында атқарылатын іс-шаралар туралы өздерінің пікірлері мен ұсыныстарын талқыға салды.
Дөңгелек үстел қорытындысымен шешім етті: Баяндамашының, қосымша сөз сөйлегендердің ұсыныс-пікірлері басшылыққа алынсын және Аудит барысында орын алған бұзушылықтар мен кемшіліктер бойынша басқарманың осы салаға жауапты қызметкерлерімен түсіндірме жұмыстары жүргізіліп, жиналыс отырысы нәтижесінде тиісті тапсырмалар берілсін, бюджет қаражатының жоспарлау және пайдалану кезінде тиімділік және нәтижелілік қағидаттарын сақтау мақсатында, әрі бюджеттік өтінімдердің сапалы әзірленуін қамтамасыз ету үшін бюджеттік бағдарлама әкімшілеріне бюджеттік заңнама талаптарына түсіндіру жұмыстары жүргізілсін. 

Дөңгелек үстел   төрағасы	                                   М.Т.Балқыбеков  	

